YN YMCHWILIAD COVID-19 Y DU

Gerbron y Gwir Anrhydeddus Farwnes Hallett D.B.E.

MODIWL 9

DATGANIAD CAU MODIWL 9 LLYWODRAETH CYMRU

1. Bydd y datganiad cloi hwn yn ymdrin a'r canlynol:

(a) Trefniadau cyllidol yn ystod argyfwng;

(b) Ymgysylltu rhynglywodraethol;

(¢) Ymyriadau economaidd allweddol yng Nghymru;
(d) Cyllid a gweithgarwch ymgysylltu llywodraeth leol;
(e) COVID hir; a

(f) Data.

2. Mae Llywodraeth Cymru yn gwahodd yr Ymchwiliad i ddarllen y datganiad hwn ary cyd a'r

datganiad agoriadol.

Trefniadau cyllidol yn ystod argyfwng
3. Cafodd safbwynt Llywodraeth Cymru ynghylch y trefniadau cyllidol sydd eu hangen i sicrhau
ymateb effeithiol i bandemig ei gyflwyno'n llawn yn ei thystiolaeth a'i chyflwyniadau ar gyfer
pob modiwl. Mae safbwynt LIlywodraeth Cymru yn ddeublyg:

(a) Yn gyntaf, dylid rhoi hyblygrwydd cyllidebol a chyllidol ar waith yn awtomatig ar
ddechrau pandemig (neu argyfwng economaidd arall) i ddarparu ar gyfer llacio a/neu
wyro oddi wrth agweddau penodol ar y fframwaith presennol. Byddai hyn yn galluogi'r
llywodraethau datganoledig i ymateb i argyfwng & mwy o sicrwydd ynghylch y cyllid
sydd ar gael.

(b) Yn ail, dylid gweithredu unrhyw gynlluniau cymorth economaidd cenedlaethol ar sail
ddaearyddol er mwyn galluogi'r llywodraethau datganoledig i ymateb i sefyllfa unigryw

eu gwlad o ran iechyd y cyhoedd, ni waeth beth fo'r sefylifa yn Lloegr.

Modiwl 9 — Datganiad Cau Llywodraeth Cymru

Hyblygrwydd cyllidebol a chyllidol

4. Mae Llywodraeth Cymru yn cydnabod y cyfyngiadau o ran gallu'r Ymchwiliad i wneud
argymhellion ar y materion hyn. Fodd bynnag, bydd rhai cyd-destunau yn berthnasol i'r
Ymchwiliad eu hystyried:

(a) Dyluniwyd y fframwaith cyllidol presennol ar gyfer sefylifa “busnes arferol”, nid ar gyfer
argyfwng economaidd, megis pandemig.’

(b) Mae'r grant bloc yn darparu 80% o gyllid blynyddol Llywodraeth Cymru; caiff y
gweddill ei ddarparu drwy drethi datganoledig. Gan nad yw'n ymarferol codi trethi yn
ystod pandemig, nid oedd gan Lywodraeth Cymru unrhyw gyfle i newid lefel ei chyllid
i ymateb i'r pandemig y tu hwnti'r cyllid canlyniadol a gafodd gan Lywodraeth Cymru.
Mae hynny'n debygol o fod yn wir yn ystod unrhyw bandemig neu argyfwng arall yn
y dyfodol.

(c¢) Rhoddir hysbysiad ffurfiol o natur (cadarnhaol neu negyddol) cwantwm vy cyllid
canlyniadol mewn Amcangyfrifon Atodol, a dderbynnir fel arfer yn hwyr iawn yn y
flwyddyn ariannol (mis lonawr neu (fel arfer) mis Chwefror). Mae hyn yn ei gwneud
unrhyw gynllunio manwl yn heriol am fod risg amlwg o danwario neu orwario, fel na
ellir naill ei wario yn y cyfnod sy'n weddill a/neu ei gario drosodd o fewn terfynau
presennol Cronfa Wrth Gefn Cymru, na'i adfachu gan Drysorlys EF ar y cam hwnnw.

(d) Mae Cronfa Wrth Gefn Cymru, sy'n caniatau i gyllid gael ei adneuo i'w gario ar draws
blynyddoedd ariannol, wedi'i chapio ar £350m gyda therfynau tynnu i lawr blynyddol
o £125m o refeniw a £50m o gyfalaf — er y cydnabyddir bod y terfyn cyffredinol ar
Gronfa Wrth Gefn Cymru wedi'i chynyddu 10% yng Nghyllideb yr Hydref ar gyfer
biwyddyn ariannol 2026-2027. Yng nghyd-destun Cyllideb Cymru, sydd bellach yn
fwy na £27bn, mae'r rhain yn dal yn symiau cymharol fach.

(e) Mae pwerau benthyca Llywodraeth Cymru wedi'u capio ar £150m y flwyddyn a £1bn
ar sail gyfanredol, a dim ond ar gyfer gwariant cyfalaf neu i reoli anwadalrwydd trethi
y caniateir benthyca —ac mae'r terfynau tynnu i lawr blynyddol bellach wedi'u cynyddu
10%, fel y cyhoeddwyd yng Nghyllideb yr Hydref ar gyfer blwyddyn ariannol 2026-
2027.

(D 0O 2027-2028 ymlaen, caiff terfyn Cronfa Wrth Gefn Cymru a'r terfynau cysyilltiedig o
ran benthyca/tynnu i lawr eu huwchraddio yn unol & chwyddiant, a gvhoeddwyd hefyd
yng Nghyllideb yr Hydref 2026.

! Datganiad Drakeford (Modiwl 9), paragraff 25

(g) Ar hyn o bryd, rhaid i unrhyw wyriadau oddi wrth y fframwaith gael eu cymeradwyo
gan Brif Ysgrifennydd y Trysorlys Llywodraeth y DU. Pan fo Llywodraeth Cymru wedi
gwneud ceisiadau o'r fath, mae rhai wedi cael eu caniatdu, ac mae eraill wedi cael eu
gwrthod, gan gynnwys yn ystod y pandemig. Mae'r ansicrwydd ynglyn a safbwynt
tebygol Llywodraeth Cymru yn golygu ei bod hi'n anodd rhagweld beth fydd yn cael

ei ganiatau a'i wrthod.

5. Mae cyfyngiadau presennol y fframwaith cyllidol yn anochel yn berthnasol i safbwynt
cychwynnol Cymru (a'r gwledydd datganoledig eraill) o ran ceisio ariannu ymateb i unrhyw

argyfwng, gan gynnwys pandemig COVID-19.

6. Cyn troi at fanylion yr hyblygrwydd y mae'n ei geisio, mae Llywodraeth Cymru yn anghytuno'n
barchus a'r dystiolaeth a roddwyd gan Steve Barclay, cyn-Brif Ysgrifennydd y Trysorlys, bod
y llywodraethau datganoledig mewn sefyllfa well i ddechrau o gymharu ag adrannau yn

Lloegr o ganlyniad i fformiwla Barnett. 2

7. Er bod Mr Barclay yn gywir wrth ddweud bod Cymru yn cael 121% neu £121 o'r dyraniad
cyllid o gymharu a Lloegr sy'n cael 100% neu £100 (mae'r union ganran yn dibynnu ar y
cyfnod dan sylw), mae'r awgrym bod hyn yn cyfleu mantais awtomatig yn anghywir ac yn rhy

syml.

8. Mae'r rheswm dros vy ffigur uwch yn uniongyrchol gysylltiedig ag angen cynyddol. Mae'r
fethodoleg ar gyfer cyfrifo gwariant y pen ar swyddogaethau datganoledig mewn rhannau
gwahanol o'r Deyrnas Unedig yn gymhleth. Yn y cyd-destun presennol, mae'n ddigon dweud
bod y niferoedd a ddarparwyd gan Mr Barclay yn ymwneud & lefel gymharol y gwariant, yn

hytrach na newidiadau i gyllid (a bennir gan fformiwla Barnett).

9. Cydnabu Rishi Sunak y pwynt hwn drwy ddweud,?® er bod y gwledydd datganoledig wedi cael
'tua' £1.15 (yng Nghymru) i £1.30 am bob punt £1 a wariwyd yn Lloegr, “the response to that
would be: okay, well, base needs are potentially higher.” Yn y bon, barn Sunak oedd bod y
cynnydd mewn cyllid yng Nghymru yn cyfateb yn fras i'r angen ychwanegol, gan olygu ei fod

yn “quite well matched.”

2 Barclay, Trawsgrifiad o Dystiolacth, 2 Rhagfyr 2025 (Diwrnod 6) [143/8 — 146/2]
3 Sunak, Trawsgrifiad o Dystiolaeth, 15 Rhagfyr 2025 (Diwrnod 13) [75/1 — 80/6]

10. Yn ei adroddiad arbenigol i'r Ymchwiliad ar gyllid y llywodraethau datganoledig, mae Mr
David Phillips hefyd yn nodi'r sail dros gymhwyso ‘ffactorau cymharedd’ wrth benderfynu a
ddylid defnyddio fformiwla Barnett, a chymhlethdodau hynny. 4 Wrth ystyried y rhan honno
o'r adroddiad, bydd yr Ymchwiliad yn nodi na chaiff yr awgrym elfennol fod cymhwyso'r ffigur
o0 121% (neu debyg) yng Nghymru yn rhoi mwy o fantais ariannol i Lywodraeth Cymru yn
awtomatig wrth ymateb it pandemig ei gefnogi gan oblygiadau penodol y broses o

gymhwyso'r fformiwla.

11. Mae Llywodraeth Cymru hefyd yn anghytuno'n gwrtais a thystiolaesth Mr Barclay fod y
llywodraethau datganoledig yn wynebu'r un faint o ansicrwydd neu lai o gymharu a'r
adrannau yn Lloegr. Caiff y datganiad hwn ei amodi gan y cyfyngiad amiwg nad yw
Llywodraeth Cymru yn ymwybodol o drafodaethau mewnol Llywodraeth y DU. Fodd bynnag,
ar ddechrau'r pandemig, a chyn i Warant Barnett gael ei roi ar waith (ac, yn ddiweddar, y
cynnydd mewn cyllid), roedd gohebiaeth am gyllid canlyniadol fel arfer yn cyrraedd ar ol i
Lywodraeth y DU gyhoeddi penderfyniadau am y gweithgareddau yr oedd y cyllid canlyniadol
hwnnw yn gysylltiedig & nhw.

12.Yn aml, byddai'r ohebiaeth honno yn cael ei chyhoeddi heb unrhyw rybudd blaenorol i
Lywodraeth Cymru. Mae'n rhesymol tybio y byddai rhywfaint o drafod wedi bod o fewn
Liywodraeth y DU cyn ei chyhoeddi. Felly, roedd y llywodraethau datganoledig (nad oeddent
yn rhan o negodiadau uniongyrchol & Thrysorlys EF) yn wynebu mwy o ansicrwydd. Er bod
cyflwyno Gwarant Barnett wedi gwella'n sylweddol rywfaint o'r ansicrwydd yn ystod hanner
cyntaf 2020, ni wnaeth ei leddfu'n llwyr. Mae enghreifftiau allweddol o'r ansicrwydd parhaus
hwn yn cynnwys y cynnydd i'r warant, a oedd fel arfer yn cael ei wneud heb rybudd, a'r
materion parhaus (y manylir arnynt isod) o ran argaeledd cynlluniau cymorth Llywodraeth y

DU, na fyddai'r naill na'r llall wedi effeithio ar yr adrannau yn Lloegr yn yr un ffordd.

13. Argymhellodd Mr Phillips y dylid cynnal dull hyblyg, yn hytrach nag un sy'n seiliedig ar reolau,
ar gyfer penderfynu ar drefniadau ariannu yn ystod pandemig yn y dyfodol. Mae Llywodraeth
Cymru yn cytuno. Dylid argymell hyblygrwydd neu wyriadau penodol oddi wrth y fframwaith
presennol ochr yn ochr ar dull hwn. Ni fwriedir i hynny atal nac amharu ar y gallu i
ddefnyddio'r dull hyblyg a hyrwyddwyd gan Mr Phillips, ond yn hytrach roi lefel sylfaenol o
sicrwydd i'r llywodraethau datganoledig y gellir dibynnu arni wrth gynllunio unrhyw ymateb,

4 Phillips, Adroddiad Arbenigol ar Gyllid Datganoledig a Llywodraeth Leol, paragraffau 19-27 [INQ000588134]

